
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՄԱՅԻՍԻ 12-Ի N 938-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

«Եկամտային հարկի և սոցիալական վճարի անձնավորված հաշվառման մասին» Հայաստանի Հանրապետության օրենքի 14-րդ հոդվածի և «Իրավական ակտերի մասին» Հայաստանի Հանրապետության օրենքի 72-րդ հոդվածի 1-ին մասի 1-ին կետի «բ» ենթակետի համաձայն` Հայաստանի Հանրապետության կառավարությունը որոշում է.
1. Ուժը կորցրած ճանաչել Հայաստանի Հանրապետության կառավարության 2005 թվականի մայիսի 12-ի «Պետական կենսաթոշակային սոցիալական ապահովագրության համակարգում անհատական (անձնավորված) հաշվառման ներդրումն ապահովող միջոցառումների մասին» N 938-Ն որոշումը:
2. Uույն որոշումն ուժի մեջ է մտնում պաշտոնական հրապարակման օրվան հաջորդող oրը:

ՀԻՄՆԱՎՈՐՈՒՄ
«Հայաստանի Հանրապետության կառավարության 2005 թվականի մայիսի 12-ի N 938-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման 

1. Իրավական ակտի ընդունման անհրաժեշտությունը (նպատակը)
ՀՀ կառավարության 2005 թվականի մայիսի 12-ի N 938-Ն որոշումն ընդունվել էր «Պետական կենսաթոշակների մասին» ՀՀ ՀՕ-ՀՕ-519-Ն օրենքով սահմանված` պետական կենսաթոշակային սոցիալական ապահովագրության համակարգում ընդգրկված անձանց տվյալների անհատական (անձնավորված) հաշվառման ներդրումն ապահովելու նպատակով: 
1.1. Կարգավորման հարաբերությունների ներկա վիճակը և առկա խնդիրները
«Պետական կենսաթոշակների մասին» ՀՀ ՀՕ-ՀՕ-519-Ն օրենքն ուժը կորցրած է ճանաչվել «Պետական կենսաթոշակների մասին» ՀՀ ՀՕ-243-Ն օրենքով` 01.01.2011թ-ից:
Բացի այդ, «Եկամտային հարկի և պարտադիր կուտակային վճարի անձնավորված հաշվառման մասին» Հայաստանի Հանրապետության օրենքով ներդրվեց անձնավորված հաշվառման համակարգը: Օրենքի 6-րդ հոդվածի համաձայն` անձնավորված հաշվառումն իրականացնում է եկամտային հարկի և պարտադիր կուտակային վճարի հավաքագրում իրականացնող պետական կառավարման լիազոր մարմինը, այն է` ՀՀ ԿԱ ՊԵԿ-ը, որն էլ, օրենքի 14-րդ հոդվածի համաձայն, իրավասու է անձնավորված հաշվառման տեղեկատվական բազայից տվյալներ տրամադրել ՀՀ օրենքով և ՀՀ կառավարության սահմանած կազմակերպություններին, պետական կառավարման մարմիններին:

1.2. Առկա խնդիրներին առաջարկվող լուծումը
Հաշվի առնելով վերը նշվածը` առաջարկվում է ուժը կորցրած ճանաչել ՀՀ կառավարության 2005 թվականի մայիսի 12-ի N 938-Ն որոշումը:

2. Իրավական ակտի կիրառման դեպքում ակնկալվող արդյունքը

Նախագիծն ընդունելու դեպքում ուժը կորցրած կճանաչվի ուժը կորցրած ճանաչված «Պետական կենսաթոշակների մասին» ՀՀ ՀՕ-519-Ն օրենքի դրույթների համապատասխան ընդունված ՀՀ կառավարության 2005 թվականի մայիսի 12-ի N 938-Ն որոշումը:



ՏԵՂԵԿԱՆՔ
«Հայաստանի Հանրապետության կառավարության 2005 թվականի մայիսի 12-ի N 938-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին


«Հայաստանի Հանրապետության կառավարության 2005 թվականի մայիսի 12-ի N 938-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծն ուժը կորցրած ճանաչելու դեպքում Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում: 


ՏԵՂԵԿԱՆՔ
«Հայաստանի Հանրապետության կառավարության 2005 թվականի մայիսի 12-ի N 938-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծն ընդունելու դեպքում այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին

